
తన మనస్స్థితి పురాతనమహామునిమృగ్య

        మగు శంభుతత్త్వంబుఁ దగిలి ప్రబల



	 







	గీ.	
ప్రబలుఁడై యొప్పు నాదెండ్ల భవ్యవంశ

దీప తిమ్మప్రధానేంద్ర గోపసచివ

రాజ్యసంరక్షణక్రియారబ్ధబుద్ధి

గోచరుండూరయన్నయ దేచమంత్రి.

	వ.	
ఇట్లు మహనీయమనీషి మనఃకమలదివాకరుండును వివిధవిరోధిహృదయభీకరుండును, రసనాగ్రజాగ్రదశేష విద్యాసందర్భుండును, నభంగురప్రతిభాపద్మగర్భుండును, విశ్రుతవిశ్రాణనవిజితసముద్రుండును, విశుద్ధస్వాంతవిశ్రాంతవీరభద్రుండును, వనీపకవనోల్లాసనవచైత్రుండును, గౌండిన్యగోత్రుండును, సన్నుతసమున్నతమహభోగసంక్రందనుండును, నిబిడభుజాబలవిడంబితకుమారుండును, గృష్ణమాంబికా కుమారుండును, శాశ్వతైశ్యర్యపురశాసనుండును నగు నా ప్రధానపరమేశ్వరుం డొక్కనాఁడు.

	మ.	
కవులున్, బాఠకులున్, బ్రధానులు సుధీగణ్యుల్, పురాణజ్ఞులున్,

వివిధార్థుల్, సఖులున్, బురోహితులు నుర్వీనాథులున్, జోస్యులున్,

ధవళాక్షు ల్గొలువంగ నిండుకొలువై దైవారుహర్షంబుతో

నవధానంబున నుండి శంకరకథావ్యాసక్తి భాసిల్లుచున్.

	సీ.	
కౌండిన్యమునిరాజ! మండలేశ్వరవంశ!

        పాధోథి నవసుధాభానుమూర్తి!

బాలగుమ్మేలేశ! పదపయోజద్వయీ!

        ధ్యానధారణ సముదాత్తచిత్తు!

మానితాయాతయా మా(నామ)భావిత

        విపులమహాయజుర్వేదవేది!

రామేశ్వరస్వామి రమణీయకరుణావి

        శేషపోషితవిలసితసమగ్ర!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 అక్టోబరు 2020న 08:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

